
OBILJEŽAVANJE KRUNIDBE KRALJA TVRTKA I KOTROMANIĆA – 26. OKTOBAR 

U sklopu obilježavanja značajnih historijskih datuma, u Mješovitoj srednjoj školi Busovača realizovan 
je projekat posvećen krunidbi kralja Tvrtka I Kotromanića, prvog bosanskog kralja. Projekat su 
realizovali učenici Historijske sekcije naše škole, pod vodstvom profesorice Emine Musić.  

Ova manifestacija za cilj je imala približavanje i upoznavanje učenika sa značajem ovog događaja za 
našu domovinu Bosnu i Hercegovinu i njenu historiju. Osim toga, nastojali smo potaknuti kreativnost i 
aktivno učešće, svih prisutnih, ali i timski rad organizatora te način da se historijsko naslijeđe predstavi 
na inovativan i interaktivan način koji će zainteresovati prisutne i učenike naše škole.  

Organizaciju cijele aktivnosti preuzela je predsjednica Historijske sekcije MSŠ Busovača – Nejra Pašić. 
Realizacija ovog projekta obuhvatila je više segmenata. Uvodni dio programa činila je scenska izvedba 
– igrokaz u kojem su učenici prikazali krunidbu kralja Tvrtka I i najvažnije trenutke njegove vladavine. 
Kroz pažljivo pripremljene uloge, kostime i scenografiju učenici su uspjeli dočarati duh srednjovjekovne 
Bosne i publici predstaviti značaj krunisanja prvog bosanskog kralja. Scenario ove izvedbe potpisuje 
Nejra Pašić.  

Drugi segment aktivnosti činila je izložba likovnih radova učenika, koji su tokom cijelog događaja bili 
izloženi na holu škole – sceni na kojoj su nastupali naši učenici. 

Posebno atraktivan i najvažniji dio programa bio je organizovan kao „VITEŠKI TURNIR“ u vidu 
takmičenja u obaranju ruke. Pravo učešća na takmičenju uzeli su učenici i učenice svih razreda naše 
škole. Takmičenje je zamišljeno kao dvoboj mladića i djevojaka jednakih razreda, kako bismo iz svakog 
razreda dobili po jednog pobjednika i pobjednicu. Ovakav tip takmičenja imao je simboličan karakter 
jer je podsjećao na srednjovjekovne dvoboje i viteška nadmetanja. Na ovaj način projekat učenika 
dobio je i sportsku dimenziju, a učenici su kroz druženje, takmičenje i fer-plej dodatno osjetili duh 
vremena. Osim toga, kako bi igra bila na dodatnom nivou suci viteških dvoboja bila su dva učenika koja 
su prethodno proveli dva dana na seminaru koji se ticao srednjovjekovnih viteških igara, a održan je u 
Livnu.  

Fotografije, video i ostale materijale možete pronaći na ovom LINKU 
https://drive.google.com/drive/folders/1kutID3ZmgnVb9bBk23Jgzwq0gSXwid6n?usp=sharing  

Ukoliko imate poteškoća sa otvaranjem molimo Vas da nam se javite. 

 

Projekat je realizovan uz saradnju nastavnika i učenika različitih odjeljenja, a odlikovao se visokom 
motivisanošću učesnika i kreativnošću u osmišljavanju sadržaja. Svi segmenti programa – igrokaz, 
likovni radovi i takmičarski dio – objedinjeni su u jedinstvenu cjelinu koja je istovremeno imala 
obrazovni, kulturni i zabavni karakter. 

Na ovaj način, učenici historijske sekcije kao organizatori željeli su pokazati da se različite teme, pa čak 
i historijske mogu obraditi na različite načine koji će privući publiku, zainteresovati učenike i „natjerati“ 
ih na učešće u ovakvim aktivnostima! 

https://drive.google.com/drive/folders/1kutID3ZmgnVb9bBk23Jgzwq0gSXwid6n?usp=sharing


 

 

Važno je istaknuti da nastojimo ovaj događaj pretvoriti u tradiciju naše škole. Upravo zbog velikog 
interesa učenika i ove godine ponavljamo projekat, a pripreme su već u punom jeku! 

Nejra Pašić,  

predsjednica historijske sekcije 


